


Editorjal
Michela Ellul

Għeżież Soċji, Partitarji u Ħbieb,

Hekk kif għalaqna sena oħra, qegħdin 
nerġgħu niltaqgħu magħkom bil-ħarġa ‘It-
Titular’. Bħala Sezzjoni Żgħażagħ, ħassejna 
l-importanza li nkomplu nwasslulkom din 
il-katina ta’ pubblikazzjonijiet bħas-snin 
preċedenti sabiex inkomplu nwasslulkom 
il-messaġġ u l-ħidma mwettqa miż-
żgħażagħ ġewwa djarkom.

Sena wara sena nkunu qegħdin nistennew 
bil-ħerqa ix-xahar sabiħ t’Awwissu. 
Propju matul is-sena ‘l oħra ċċelebrajna 
l-anniversarju prestiġjuż tat-30 Sena mit-
twaqqif ta’ din is-Sezzjoni. Kienu 30 sena 
ta’ ħidma, innovazzjoni, sfidi, sodisfazzjoni 
u ċelebrazzjonijiet, li wassluna sabiex 
sena wara ‘l oħra niċċelebraw bl-ikbar 
mod il-Festa tant għażiża għalina, il-Festa 
tal-Assunta. L-anniversarju tat-30 sena 
ntlaħaq fil-ġimgħa tal-Festa, fejn bħas-
snin preċedenti, iż-żgħażagħ reġgħu 
kienu nnovattivi b’diversi spettakli matul 
il-ġimgħa tal-festa, kif ukoll il-proġett li 
sar b’kollaborazzjoni mal-Għaqda Armar li 
ser jibqa’ marbut ma’ dan l-anniversarju u 
jikkumplimenta l-armar tar-raħal tagħna. 

Din is-sena s-Sezzjoni Żgħażagħ kompliet 
tissaħħaħ b’numru sabiħ ta’ membri 

ġodda kif ukoll membri preċedenti sabiex 
flimkien, b’determinazzjoni naħdmu biex 
bl-għajnuna tagħkom naslu għall-ġimgħa 
tal-Festa tant għażiża għalina. Hekk kif 
iġġedded il-kumitat, kulħadd beda jaħdem 
flimkien sabiex nkunu nistgħu ntellgħu 
ċelebrazzjonijiet ta’ livell għoli fil-ġimgħa 
tal-Festa. 

Minn hawnhekk inħeġġu aktar żgħażagħ 
sabiex jingħaqdu f’din is-sezzjoni għaliex 
il-Kumitat tas-Sezzjoni Żgħażagħ hija 
esperjenza sabiħa li tgħin liż-żgħażagħ 
jikbru b’karattru sod u determinat filwaqt 
li jiddedikaw ftit mill-ħin liberu tagħhom 
għall-volontarjat, kif ukoll jagħti sens ta’ 
sfida u sodisfazzjon. 

Minn hawn f’isem sħabi l-membri tas-
Sezzjoni Żgħażagħ, nixtiequ ngħidu grazzi 
u prosit lil kull min għaddej bil-ħidma 
b’risq il-Festa, dan għaliex f’inqas minn 
sitt xhur oħra nkunu qegħdin ngawdu 
festa oħra flimkien f’ġieħ Santa Marija, il-
Patruna tar-raħal tagħna. Kif ukoll nixtiequ 
nirringrazzjaw lil kull min għażel li jirriklama 
f’din il-ħarġa, lill-partitarji tal-għajnuna u 
s-sostenn li tagħtuna matul is-sena kollha 
sabiex flimkien nibqgħu naħdmu b’ħeġġa 
u determinazzjoni għall-Patruna tagħna 
l-Imqabbin, Ommna Santa Marija!

Għeżież Żgħażagħ, Soċi u Partitarji, 

Għaddiet sena oħra, u hekk reġa’ wasal iż-
żmien lis-Sezzjoni Żgħażagħ Santa Marija 
toħroġ il-ħarġa ta’ kull sena ‘It-Titular’. 
Permezz ta’ din il-ħarġa nżommu kuntatt 
magħkom, ħbieb, soċi u partitarji, kif ukoll 
nagħtu ħarsa lejn is-sena xogħol li tkun 
għaddejja matul is-sena kollha b’risq il-
Festa tant għażiża għalina.

Matul is-sena mgħoddija konna qegħdin 
niċċelebraw anniversarju speċjali għal 
din is-sezzjoni, l-anniversarju tat-30 sena 
mit-twaqqif ta’ din is-sezzjoni. Mill-1993, 
il-ħidma taż-żgħażagħ ma waqfet qatt 
taħdem b’serjetà, b’għaqal u b’viżjoni 
ċara sabiex dejjem tibqa’ protagonista 
matul is-sena kollha. Għalhekk, għal sena 
oħra erġajt ingħaqadt ma’ din is-sezzjoni 
sabiex inkomplu naħdmu qatigħ permezz 
t’attivitajiet varjati u differenti għal 
kulħadd. Nixtieq nibda dan il-messaġġ 
permezz ta’ ringrazzjament u prosit liż-
żgħażagħ li kienu fil-kumitati preċedenti 
jew li għenu sabiex matul is-snin urew il-ħila 
u l-kapaċità f’kull qasam fejn tidħol il-festa 
Maltija, kif ukoll fl-attivitajiet ta’ suċċess. 
Illum il-ġurnata bqajna naħdmu fuq dawn 
il-passi u hekk ser nkomplu nagħmlu 
matul din is-sena sabiex flimkien nerġgħu 
norganizzaw Festa kbira u grandjuża għal 
Ommna Marija! 

Nirringrazzja wkoll lill-membri li ngħaqdu 
f’din is-Sezzjoni Żgħażagħ din is-sena. Hekk 
kif għal sena oħra qegħdin grupp imħallat 
sew, fejn hemm taħlita ta’ żgħażagħ li 
kbirna u esperjenzajna l-ħajja li toffri din is-
sezzjoni, kif ukoll numru ta’ membri ġodda. 

Din it-taħlita ta’ esperjenza u enerġija ġdida 
tgħin sabiex flimkien inkomplu nkabbru 
isem din is-sezzjoni tant għal qalbna. 

Il-ħidma matul is-sena kollha ma tonqosx 
għaliex din is-sezzjoni hija l-aktar sezzjoni 
attiva f’ raħalna. Iż-żgħażagħ iwettqu 
diversi attivitajiet fosthom diversi ikliet 
ġewwa s-sede tas-Soċjetà, attività marbuta 
ma’ żmien il-Milied, fejn din is-sena ngħatat 
dehra differenti bl-isem ta’ ‘Santa’s Pit Stop’. 

Issa nħarsu ‘l quddiem għal diversi 
attivitajiet li qegħdin naħdmu fuqhom 
għaż-żmien li ġej, fosthom il-Wirja ‘La 
Semana Santa’ flimkien mad-dramm 
kontemporanju tal-Ġimgħa l-Kbira! 
Apparti dawn l-attivitajiet, il-ħidma minn 
wara l-kwinti u l-impenji sabiex nkunu 
nistgħu ntellgħu Festa ta’ livell għoli, 
unika u memorabbli ma tonqosx. Inħarsu 
‘l quddiem sabiex wara dawn l-attivitajiet 
jasal żmien il-Festa u tkun sena oħra 
indimentikabbli, unika u ta’ suċċess! 

Messaġġ mill-President 
tas-Sezzjoni Żgħażagħ

Michela Ellul

Fl-aħħar nixtieq ngħid grazzi lilkom is-
soċji u l-partitarji tas-sapport u li dejjem 
tattendu għall-attivitajiet li nkunu qegħdin 
intellgħu matul is-sena, għaliex li kieku ma 
tkunux intom il-benefatturi u l-partitarji, 
ma tkunx tista’ tittella’ Festa ta’ livell għoli 
bħalma nagħmlu ta’ kull sena. Kif ukoll 
grazzi lil sħabi tal-kumitat tal-għajnuna, 
ħidma u sagrifiċċji matul is-sena, kif 
ukoll lil kull min jgħin lil din is-sezzjoni 
permezz ta’ għajnuna fix-xogħol manwali 
jew finanzjarjament għaliex mingħajr 
l-għajnuna ta’ kulħadd dawn is-suċċessi 
ma nkunux nistgħu nwettquhom. 

Viva l-Patruna tar-raħal! Viva Ommna 
l-Imqabbin, Santa Marija!

Din is-sena, ser tkun it-tieni sena tiegħi f’dan 
il-kumitat tant amministrattiv u nħossni 
grata li jien milqugħa b’idejn miftuħin, fejn 
kulħadd jista’ jagħti s-sehem tiegħu sabiex 
flimkien niċċelebraw Festa grandjuża sena 
wara sena. Aħna ż-żgħażagħ ksibna diversi 
suċċessi bħat-30 sena fejn bħala raħal 
ingħaqadna flimkien u ċċelebrajna b’logo 
ddedikat għal 30 sena u kif ukoll sorpriża.

Is-Sezzjoni Żgħażagħ fih tassew 
dedikazzjoni fejn kulħadd jagħmel il-
parti tiegħu ħalli l-Festa annwali żgur 
tkun ta’ suċċess. Il-Festa tar-raħal hija 
waħda integrali u kif ukoll il-pedament 
tas-Soċjetà, fejn turi l-importanza tat-
tradizzjoni fil-kultura Maltija. Matul is-sena, 
is-Sezzjoni Żgħażagħ turi d-dedikazzjoni 
u kif ukoll ħin f’attivitajiet pereżempju fil-
‘Pasta Nights’, ‘Santa’s Pitstop’ u kif ukoll 
BBQ f’Għar Lapsi. Dawn it-tip ta’ attivitajiet 
jagħqdu il-komunità u b’hekk naħdmu 
flimkien sabiex ingawdu Festa mill-isbaħ. 
Attività li sseħħ sena wara sena u dejjem 
tiżviluppa, hija l-wirja ‘La Semana Santa’ li 
sseħħ fiż-żmien il-festi tal-Għid.

Bħala rwol ta’ Segretarja, jiena nagħti 
l-għajnuna biex ngħin is-Soċjetà kif ukoll 
sabiex is-Sezzjoni Żgħażagħ tiżviluppa u 
tissaħħaħ sena wara sena. Din l-esperjenza 
hija tassew sabiħa u ninsab ferħana li 

erġajt qiegħda nagħmel parti minn din is-
sezzjoni. Bħala sezzjoni, qegħdin naħdmu 
id f’id biex nagħmlu l-Festa isbaħ u kif ukoll 
nġeddu memorji sbieħ ma’ xulxin bħala 
familja waħda. 

Fl-aħħar u mhux l-inqas, nixtieq 
nirringrazzja lis-soċji u l-partitarji li 
dejjem kienu hemm biex jgħinuna meta 
jkollna bżonn xi assistenza. Inħeġġeġ 
ukoll żgħażagħ bħali sabiex jingħaqdu 
mas-Sezzjoni Żgħażagħ sabiex nkomplu 
naħdmu flimkien u ngħollu l-livell tal-Festa 
grandjuża tagħna. 

Viva Santa Marija!

Messaġġ mis-Segretarja 
Mirayne Saliba

Sezzjoni Żgħażagħ Santa Marija L-Imqabba Est 1993

7



Sezzjoni Żgħażagħ Santa Marija L-Imqabba Est 1993

8



Reġa’ wasal iż-żmien sabiex aħna 
s-Sezzjoni Żgħażagħ inżommu l-kuntatt 
tagħna magħkom permezz tal-ħarġa ta’ 
kull sena ‘It-Titular’. Din is-sena hija t-tielet 
sena tiegħi li qiegħda nagħmel parti mill-
Kumitat tas-Sezzjoni Żgħażagħ li huwa 
tant għal qalbi. Din is-sena reġa’ ngħaqqad 
Kumitat ġdid b’uċuħ ġodda u oħrajn 
mill-Kumitat preċedenti, u flimkien ser 
nitrawmu b’esperjenzi ġodda. Din twassal 
lill-Kumitat tagħna sabiex ikompli jikber 
b’enerġija ġdida u differenti. Hekk kif din is-
sena jiena għandi kariga ġdida ta’ Kaxxiera, 
nixtieq nesprimi l-emozzjoni ta’ gratiduni li 
għandi lejn il-membri preċidenti u kif ukoll 
dawk attwali, tal-għajnuna li dejjem sibna 
kemm jiena kif ukoll il-Viċi Kaxxiera, Mariah 
Buhagiar, biex b’hekk inkomplu nitrawmu 
u nikbru f’din il-kariga.

Wara s-suċċess assolut li wrejna fil-Festa 
li għaddiet, minn kull aspett, din is-sena 
aħna bħala Sezzjoni Żgħażagħ, qegħdin 
naħdmu mmensament u ntellgħu diversi 
attivitajiet sabiex il-Festa li jmiss tkun 
ta’ suċċess, kif dejjem għamilna. Fost 
l-attivitajiet li organizzajna matul din is-
sena kien hemm; ‘Burger Night’ li kienet 
l-ewwel attività tagħna ta’ din is-sena, fejn 
wara l-festa erġajna ngħaqadna magħkom 
il-partitarji, kif ukoll ‘Santa’s Pit Stop’ li 
kienet attività, fejn organizzajna attivitajiet 
li t-tfal setgħu jagħmlu ma’ Santa Klaws. Xi 
attivitajiet oħra li ser jiġu organizzati matul 
din is-sena huma ‘Ikla Ribeye’, ‘Billiard 
Tournament’ u ħafna aktar għaliex is-
Sezzjoni Żgħażagħ Santa Marija Mqabba 
hija sezzjoni li taħdem bla waqfien matul 
is-sena kollha!

Nixtieq nirringrazzja lil sħabi tal-Kumitat 
tal-ħidma tagħhom matul is-sena, u lilkom 
soċji, membri, partitarji u ħbieb li b’xi mod 
jew ieħor tagħtu daqqa t’id matul is-sena, 
jekk hux fiżikament u anke finanzjarjament. 
Bikom u bl-għajnuna tagħkom aħna 
jirnexxielna nwettqu s-suċċessi bħal 
dejjem. Minn hawn nixtieq inħeġġeġ 
aktar żgħażagħ sabiex jingħaqdu ma’ din 
is-Sezzjoni għaliex hija tassew esperjenza 
meraviljuża, mimlija b’ħafna tagħlim, ferħ 
u sodisfazzjoni. Issa, b’wiċċi minn quddiem, 
hekk kif ninsabu biss ftit xhur ‘il bogħod, 
inħares lejn iż-żmien tal-Festa tant għażiża 
għalina l-Imqabbin. 

Festa li aħna ntellgħu u norganizzaw f’isem 
il-Patruna tagħna, Santa Marija. Nagħlaq 
dawn il-kelmtejn hawn billi ngħid grazzi 
lilek Madonna talli tħarisna, għaliex dan 
kollu nagħmluh għalik! Viva Santa Marija!

Messaġġ mill-Kaxxiera
Mariah Briffa

Għeżież Soċi, Partitarji u Benefatturi, 

Għaddiet sena oħra u reġa’ wasal iż-żmien 
li aħna ż-żgħażagħ inżommu kuntatt 
magħkom, permezz tal-ħarġa ta’ kull 
sena ‘It-Titular’. Nixtieq nibda billi ngħid 
kemm jien kburi li nagħmel parti minn 
dan il-grupp; grupp ta’ żgħażagħ ħabrieka 
li ma jaqtgħux qalbhom mill-ostakli li 
jsibu quddiem wiċċhom u li dejjem iġibu 
suċċessi fi ħdan din is-Soċjetà. Hawnhekk 
naraw ix-xogħol impenjattiv li jkun 
għaddej matul is-sena b’risq il-Festa tant 
għażiża għalina. Din is-sena hija t-tieni 
sena tiegħi li qiegħed nagħmel parti minn 
din is-Sezzjoni. Din hija sena ta’ ħidma u 
ta’ impenn għaliex l-attivitajiet li jittellgħu 
matul is-sena jinvolvu ħafna xogħol u 
ħidma. 

Nixtieq ukoll ngħid prosit lis-Sezzjoni 
Żgħażagħ preċedenti tal-ħidma sħiħa 
tagħhom tul is-sena l-oħra, speċjalment 
fit-Tielet Tridu fejn għal darb’oħra kellna 
xow spettakolari u uniku ġewwa raħalna, 
xow ta’ livell għoli. Nirringrazzja wkoll lill-
membri li ngħaqdu fis-Sezzjoni Żgħażagħ 
din is-sena. Flimkien naħdmu id f’id 
sabiex niċċelebraw il-Festa tal-Assunta, 
fejn m’għandhiex dubju li ser inkunu 
qegħdin nagħmlu kulma nistgħu sabiex 
inkomplu nkabbru l-Festa tagħna. Nixtieq 
nirringrazzja lilkom il-partitarji tas-sapport 
u li dejjem tattendu għall-attivitajiet li 
nkunu qegħdin intellgħu matul is-sena. 

L-għan prinċipali tas-Sezzjoni Żgħażagħ 
huwa li tkun attiv matul is-sena kollha 
u taħdem għall-Festa Titulari li hija tant 
għal qalbna. Minkejja l-impenji kollha li 
jkollhom iż-żgħażagħ matul il-ġurnata, 
min fuq xogħol u min minħabba studju, 

mhux dejjem tkun faċli. Imma minkejja dan 
kollu s-Sezzjoni Żgħażagħ Santa Marija ma 
waqfet qatt u baqgħet għaddejja matul 
dawn is-snin kollha. Il-membri ta’ din is-
Sezzjoni dejjem kellhom l-element ta’ 
sagrifiċċju li huwa essenzjali sabiex din is-
sezzjoni tkun dejjem ta’ suċċess. 

Għaldaqstant, wara li ngħaqad il-kumitat, 
bdejna naħdmu biex intellgħu attività 
wara l-oħra mingħajr telf ta’ ħin. Uħud 
mill-attivitajiet li saru diġà matul din is-
sena kienu, l-attivita tal-Milied, ‘Santa’s Pit 
Stop’ li kienet tikkonsisti fi tqassim ta’ rigali 
u attivitajiet għat-tfal ġewwa s-Sede tas-
Soċjetà u diversi ikliet oħra. Wara dawn 
l-attivitajiet jibda l-ħsieb u l-preparamenti 
fuq is-‘Semana Santa’ u d-dramm ġewwa 
s-sotterran tal-każin li jittella’ mill-istess 
membri tas-Sezzjoni Żgħażagħ. Ma’ 
dawn l-attivitajiet hemm iktar li intom il-
partitarji tattendu bi ħġarkom għalihom. 
Dawn l-attivitajiet iwassluna għall-qofol 
tal-ħidma żagħżugħa fil-ġimgħa tal-
Festa, b’marċi oriġinali, innovattivi u uniċi 
f’raħalna. Dan kollu jsir f’ġieħ l-Assunta, 

Messaġġ mill-Viċi President
Andrea Gauci

l-Patruna tagħna l-Imqabbin, Santa Marija! 
Mis-sena l-oħra din is-Sezzjoni bdiet 
torganizza tliet marċi, wieħed f’kull Tridu, 
dejjem b’xi ħaġa nnovattiva. Apparti minn 
hekk, fil-Marċ ta’ Nofsinhar ikollna x-xow 
tal-karti. 

Nixtieq nagħlaq dawn il-kelmtejn billi 
l-ewwel nirringrazzja lil sħabi tal-kumitat 
tal-għajnuna kollha matul is-sena, kif 
ukoll lil dawk kollha li b’xi mod jew ieħor 
jgħinuna kemm fiżikament kif ukoll 
finanzjarjament għaliex mingħajr din 
l-għajnuna ma jkunx possibbli li jitwettqu 

dawn is-suċċessi. Minn hawnhekk nixtieq 
inħeġġeġ aktar żgħażagħ biex jingħaqdu 
ma’ din is-sezzjoni u flimkien inkunu 
nistgħu niċċelebraw Festa tal-ogħla livell. 
Nixtieq ngħid GRAZZI wkoll lil dawk li 
jattendu bi ħġarhom għall-attivitajiet li 
aħna norganizzaw għaliex b’hekk tkunu 
qegħdin tgħinuna finanzjarjament, kif 
ukoll tagħmlulna aktar kuraġġ biex inkunu 
nistgħu nkomplu norganizzaw iktar 
attivitajiet. GRAZZI lil Ommna Santa Marija 
għaliex dan kollu jsir għalija! 

Viva Santa Marija!

Din hija l-ewwel sena tiegħi bħala parti 
mis-Sezzjoni Żgħażagħ u grata ħafna li 
din is-sena ser nkun parti mill-ħidma li 
twassal għall-Festa Titulari. Is-Sezzjoni 
Żgħażagħ twaqqfet f’Diċembru tal-1993 
u is-sena l-oħra iċċelebrajna t-30 Sena 
Anniversarju. Din is-Sezzjoni hi magħmula 
minn żgħażagħ, li jaħdmu tul is-sena kollha 
biex il-festa toħroġ bl-akbar unuri.

Fi snin li għaddew, kelli xi familjari li kienu 
parti minn din l-għaqda, kif ukoll membri 
tal-familja li huma devoti lejn il-Festa u li 
bis-saħħa tagħhom għażilt li ningħaqad 
ma’ din is-Sezzjoni. L-irwol tiegħi din is-
sena, hu dak ta’ Viċi Segretarja. Għalkemm 
din hija l-ewwel sena tiegħi u għadni 
qiegħda nitgħallem miż-żgħażagħ tal-
kumitati preċedenti, xorta waħda nagħmel 
ħilti biex naħdem flimkien magħhom 
u ser nibqa’ ngħożż dawn il-memorji 
għal dejjem. Din is-Sezzjoni għinitni 
biex nagħmel ħbieb ġodda u biex ma 
nibżax nuri l-opinjonijiet u l-ideat tiegħi. 
Għalkemm l-għan tas-Sezzjoni Żgħażagħ 
hija il-ħidma lejn il-Festa u s-Soċjetà, din 
tgħin lill-individwu isaħħaħ il-karattru 
tiegħu, l-istess kif qiegħda tgħin lili. 

F’dawn l-aħħar xhur kellna diversi laqgħat 
fejn rajna x’jista’ jsir u x’attivitajiet ser jiġu 
organizzati biex fl-aħħar mill-aħħar il-festa 
tkun waħda ta’ suċċess. L-attivitajiet li saru 
s’issa kienu bl-għan li nħeġġu n-nies tar-
raħal jingħaqdu magħna bħal; ‘Burger 
Night’ u ‘Santa’s Pit Stop’. Fix-xhur li ġejjin 
se jsiru diversi attivatijiet oħra, fosthom 
ikliet u BBQs fost l-oħrajn. 

Flimkien maż-żgħażagħ l-oħra, qegħdin 
inkomplu naħdmu biex ta’ kull sena l-festa 
tkompli tikber u nressqu aktar nies lejna. 
Il-ħidma tagħna ma tonqosx tul is-sena 
biex fl-aħħar dak li nkunu ħdimna għalih 
ngawduh flimkien, fil-ġimgħa tal-festa. 
Ovjament, hemm diversi xogħlijet u 
preparamenti li jkunu jridu jsiru minn xhur 
qabel u jkunu involuti diversi membri fi 
ħdan is-Soċjetà.

Fl-aħħar, nixtieq nirringrazzja lis-soċji 
u l-partitarji li dejjem kienu hemm 
t’għajnuna għalina meta sibna ruħna 
f’xi diffikulta’. Mingħajrhom ma konniex 
naslu fejn wasalna u nkompli nħeġġeġ 
liż-żgħażagħ biex jingħaqdu magħna biex 
flimkien nkabbru l-festa.

Viva Santa Marija !

Messaġġ mill-Viċi Segretarja
Kylie Galea

Din is-sena kienet waħda impenjattiva 
ħafna u tibqa’ memorabbli għalija, għax 
din is-sena kienet dik fejn fiha iddeċidejt 
li ser nibda’ nagħmel parti mis-Sezzjoni 
Żgħażagħ tas-Soċjetà Santa Marija, tar-
raħal għażiż tiegħi tal-Imqabba. Din id-
deċiżjoni hi waħda li qatt mhu ser tkun ta’ 
dispjaċir għalija.

Mill-ftit xhur li ilni nagħmel parti 
minn din is-Sezzjoni, nista’ ngħid li din 
l-esperjenza hi waħda verament sabiħa u 
ta’ sodisfazzjon. Meta ssir parti mis-Soċjetà 
Santa Marija Mqabba, tkun taf tassew ix-
xogħol kontinwu li jsir minn wara l-kwinti 
biex jitellgħu attività waħda wara l-oħra. 
Dawn l-attivitajiet jeħtieġu xhur ta’ tħassib 
u preparazzjoni sabiex jiġu organizzati 
biex ikunu ta’ livell għoli. Din il-ħidma 
msemmija hi waħda li ma tieqaf qatt.

Matul il-laqgħat jispikkaw it-talenti diversi 
li għandu kull wieħed u waħda minnha 
fi ħdan din is-Sezzjoni. F’din is-Sezzjoni 
kulħadd għandu l-kapaċitajiet tiegħu li 
jagħmlu s-Sezzjoni dik li hi llum, li ukoll 
jgħinuha tkompli dejjem timxi ‘l quddiem. 
B’dawn il-kapaċitajiet kulħadd ikun jista’ 
jagħti s-sehem tiegħu u jgħin fejn jista’. 
Għalkemm kulħadd għandu rwol fis-
Sezzjoni, il-membri dejjem jiġu ttrattati 
b’mod ugwali. L-ideat li kull persuna jkollha 
dejjem jiġu kkunsidrati u jsir dak li jista’ biex 
tiġi nkorporata fl-attività li tkun qiegħda 
tiġi ppjanata.

Għalkemm il-membri tas-Sezzjoni 
Żgħażagħ kollha juru dedikazzjoni 
qawwija u jagħmlu bosta sagrifiċċji, 

dawn l-attivitajiet li norganizzaw żgur 
ma jistgħux ikunu ta’ suċċess mingħajr 
il-parteċipazzjoni tagħkom. Minn qalbi 
nixtieq nirringrazzjakom tas-sapport 
kontinwu li turu u l-fiduċja li għandkom 
fina bhala l-futur tas-Soċjetà. Eżempju 
sabiħ li nixtieq insemmi hu tal-ewwel 
attività li kont parti minnha; dik tal-‘Burger 
Night’, fejn bosta nies attendew u bis-saħħa 
tagħkom irnexxielna niġbru somma sabiħa 
li biha nkunu nistgħu naħdmu għall-Festa 
li hi tant għal qalbna.

Nixtieq nagħlaq dan l-artiklu billi 
nirringrazzja l-isponsors tagħna li bis-saħħa 
tagħhom ukoll, inkunu nistgħu nkomplu 
mexjin dejjem il’ quddiem u nagħmlu Festa 
mill-aqwa.

Nistiednukom biex tkunu parti mill-
attivitajiet li għandna preparati. Narawkom!

Viva Santa Marija, Ommna l-Imqabbin!!

Messaġġ mill-Viċi Kaxxiera
Mariah Buhagiar

Din hija l-ewwel sena li fiha għamilt id-
deċiżjoni li ningħaqad mas-Sezzjoni 
Żgħażagħ Santa Marija Mqabba, li hija 
għaqda tant ħabrieka u b’saħħitha ta’ 
żgħażagħ kapaċi li taħdem mingħajr 
waqfien għall-benefiċċju tal-Festa tagħna. 
Bħala persuna li minn dejjem żammejt 
għal qalbi l-Festa, u dejjem pruvajt nagħti 
sehmi lejha kif stajt, bdejt ninteressa ruħi 
fil-ħidma li tagħmel din l-għaqda sabiex 
torganizza diversi attivitajiet u dejjem 
tattira iktar nies lejn ix-xena tal-festa. Il-
fatt li għamilt din id-deċiżjoni jagħtini 
sodisfazzjon għax naf li qiegħda nagħmel 
ħilti biex nikkontribwixxi kif nista’ lejn il-
Festa brijuża ta’ Santa Marija li ħabbejt tul 
ħajti kollha.

Bla dubju li ż-żmien li ilni membru ta’ din 
l-għaqda urieni verament kemm ikun 
hemm ħidma kontinwa għaddejja minn 
wara l-kwinti tul is-sena kollha ħalli sena 
wara sena dejjem inkomplu miexjin ‘il 
quddiem u dejjem intejjbu li jkun sar fis-
snin ta’ qabel waqt il-Festa u biex flimkien 
intellgħu Festa kif jixraq lill-Patruna tagħna 
Santa Marija. 

Dan isir billi bħala kumitat naħdmu flimkien 
sabiex intellgħu diversi attivitajiet, u wħud 

milli saru din is-sena kienu ‘Santa’s Pit Stop’, 
Ikla ‘Rib Eye’ u ‘Burger Night’. 

Madankollu, din l-esperjenza kienet 
waħda sabiħa u ta’ ġid għalijja, għaliex 
għinitni niżviluppa l-karattru tiegħi iktar 
aħjar u ningħaqad b’mod iktar b’saħħtu 
mas-Soċjetà. Nagħlaq dan il-messaġġ 
billi nirringrazzja lis-Sezzjoni Żgħażagħ 
Santa Marija Mqabba talli laqgħatni fiha 
u tal-għajnuna tagħha li fl-aħħar mill-
aħħar immotivatni nagħti l-għalmu tiegħi 
għall-Festa kif xieraq. Viva l-Patruna tal-
Imqabbin, Santa Marija!

Messaġġ mill-PRO
Michaela Sciberras

Messaġġ mill-Membri
Jeremy Buttigieg

Iż-żmien jibqa’ għaddej bħal leħħa ta’ berqa, 
u ghalhekk ninsabu ftit xhur ‘il bogħod minn 
Festa Titulari oħra, fejn niċċelebraw il-Festa 
tal-Patruna tagħna Santa Marija. Għal sena 
oħra, il-kumitat reġa’ ġġedded b’numru 
kbir ta’ żgħażagħ, kemm żgħażagħ li kienu 
fil-kumitati preċedenti kif ukoll żgħażagħ 
ġodda, kollha b’ħeġġa kbira sabiex jagħtu 
s-sehem tagħhom għall-Festa nnovattiva u 
unika, l-unika Festa Titulari f’raħalna. 

Wara li ġġedded il-kumitat, xammarna 
l-kmiem u bdejna l-ħidma kbira li hija 
meħtieġa sabiex jittellgħu ċelebrazzjonijiet 
ta’ livell għoli fil-ġimgħa tal-festa. 

Niftakar l-ewwel sena tiegħi li ffurmajt 
parti minn din is-Sezzjoni Żgħażagħ 
kienet is-sena 2018. Minn dak iż-żmien 
sal-ġurnata tal-lum, l-imħabba li għandi 
għall-Festa Titulari u għal din is-sezzjoni, 
kompliet mhux biss tikber imma saret parti 
mill-ħajja ta’ kuljum. L-għan prinċipali tas-
Sezzjoni Żgħażagħ huwa li tkun attiv matul 
is-sena kollha u taħdem għall-Festa Titulari 
li hija tant għal qalbna. Minkejja l-impenji 
li ż-żgħażagħ ikollhom fil-ħajja ta’ kuljum, 
min bix-xogħol u min bl-iskola, il-ħidma 
lejn il-kumitat mhux dejjem tkun possibli. 
Imma minkejja dan kollu, is-Sezzjoni 
Żgħażagħ Santa Marija ma waqfet qatt 
u baqgħet għaddejja matul dawn is-snin 
kollha. Il-membri ta’ din is-Sezzjoni dejjem 
kellhom l-element ta’ sagrifiċċju li huwa 
essenzjali sabiex din is-sezzjoni tkun dejjem 
ta’ suċċess. Dan ix-xoghol volontarju li aħna 
ż-żgħażagħ u partitarji tas-Socjetà tagħna 
niddedikaw ghall-Festa, għandu valur 
indimentikabbli hekk kif illum il-ġurnata 
aktar minn qatt qabel, in-nies voluntiera u 
n-nies dilettanti tal-festa qegħdin jonqsu. 

Dan minħabba l-ħajja mgħaġġla u ż-żieda 
fit-teknoloġija dejjem tiżdied u hekk iż-
żgħażagħ m’għadhomx bħalma kienu 
fl-antik jiltaqgħu u jaħdmu għall-festa tar-
raħal. Minħabba dan il-fatt, il-problema ta’ 
finanzi dejjem tikber. Għaldaqstant, bħala 
Sezzjoni Żgħażagħ, qegħdin naħdmu id 
f’id sabiex inkomplu nkabbru isem din 
is-Soċjetà tant għal qalbna u permezz ta’ 
ħafna attivitajiet li ntellgħu matul is-sena 
jirnexxielna ntellgħu Festa kbira, unika u 
memorabbli bħalma dejjem kellna.

Minn hawn, nixtieq nieħu l-opportunità 
sabiex nirringrazzja lilkom il-partitarji tas-
Socjetà, voluntiera u kif ukoll lill-familjari 
tagħna, tal-paċenzja u sapport kbir li 
nsibu minn għandhom. Grazzi talli dejjem 
insibukom f’kull attività sabiex aħna 
ż-żgħażagħ nibqgħu naħdmu għall-Festa 
Titulari Mqabbija.

Viva Santa Marija, l-Patruna ta’ Malta u tal-
Imqabba!

Huwa ta’ pjaċir kbir għalijja li nikteb dawn 
il-kelmtejn għas-sitt sena tiegħi bħala parti 
mill-Kumitat taż-Żgħażagħ. Is-Sezzjoni 
Żgħażagħ kienet, għada u dejjem tibqa’ 
għal qalbi, għaliex hija l-pedament u 
l-futur tas-Soċjetà tagħna. U għalhekk, 
propju din is-sena, erġajt ingħaqqadt maż-
żgħażagħ sabiex nkomplu ngħollu l-livell 
tal-Festa Titulari, naħdmu flimkien għall-
attivitajiet u kif ukoll inrawwmu żgħażagħ 
ġodda sabiex jingħaqdu magħna f’dan il-
volontarjat.

Fil-ġenerazzjoni tal-lum, il-ħidma 
volontarja hija l-essenza tal-Festa Titulari 
tagħna. Mingħajr ix-xogħol volontarju ta’ 
kull partitarju f’din is-Soċjetà, il-Festa li 
qiegħda tant għal qalbna, ma tkomplix 
tikber u tgħolli il-livell minn sena għal 
sena. Għalhekk, minn hawn nixtieq nieħu 
l-opportunità biex nħeġġeġ iktar żgħażagħ 
jingħaqdu mad-diversi sezzjonijiet li 
għandna sabiex ikunu jistgħu jgħinu fix-
xogħol tal-Festa. Il-ħidma volontarja hija 
pilar essenzjali f’kull proġett tal-festa. 
Mill-preparazzjoni li jsir waqt il-laqgħat 
sa l-organizzazzjoni tal-attivitajiet għall-
familji u ż-żgħażagħ, il-volontarjat għandu 
rwol importanti u determinanti. Permezz 
tal-volontarjat f’dawn l-aħħar sitt snin, 
mhux biss kbirt u tgħallimt fl-esperjenzi li 
tirrikjedi l-Festa u l-attivitajiet, iżda wkoll 
tgħallimt esperjenzi ġodda li nużawhom 
fil-ħajja ta’ kuljum.

B’devozzjoni lejn Santa Marija, aħna 
ż-żgħażagħ flimkien mal-partitarji tas-
Soċjetà kollha, nwasslu biex ntellgħu Festa 
meraviljuża li ta’ kull sena tkompli tgħolli 
l-livell minn kull aspett. Għalhekk, ta’ min 
isemmi l-Festa 2023, fejn aħna ż-żgħażagħ 
iċċelebrajna anniversarju speċjali għalina, 

dak ta’ 30 sena Sezzjoni Żgħażagħ. 
Ħdimna, stinkajna u bagħtejna flimkien 
sabiex ikollna Festa kompluta kif jixraq 
lill-Assunta u b’hekk ir-riżultat tal-ħidma 
kontinwa tagħna ż-żgħażagħ, ntlaħħaq 
fit-13 ta’ Awwissu, fiċ-ċelebrazzjonijiet tal-
Aħħar Tridu! Nixtieq nghid prosit kbira u 
grazzi lill-Kumitat 2023 li dejjem ħdimna 
flimkien u ħriġna sodisfatti wara kull 
attività li għamilna. Ta’ min isemmi wkoll, 
l-anniversarju speċjali tal-425 Parroċċa 
li ċċelebrajna f’Settembru li għadda. 
Anniversarju prestiġjuż għalina l-Imqabbin 
kollha, fejn wara 425 sena, bħala poplu ta’ 
dan ir-raħal ta’ Santa Marija, iċċelebrajna 
d-devozzjoni tal-Assunta. F’din iċ-
ċelebrazzjoni, sawwarna mhux il-festa li 
niċċelebraw, imma l-imħabba vera lejn din 
l-Omm tagħna fis-sema li l-għaxqa tagħha 
hi li tarana miġburin. 

Ta’ min issemmi ukoll il-proġett tat-30 
sena Sezzjoni Żgħażagħ, is-sopraporta 
artistika fit-triq prinċipali tal-pjazza. Din is-
sopraporta, disinn tal-artist Manwel Grech, 
tirrappreżenta x-xbieha tal-Madonna 

Messaġġ mill-Membri
Maria Ghigo

Tielgħa fis-Sema bir-Ruħ u bil-Ġisem. Bħala 
parti mill-proġett, li kienet inizjattiva tas-
Sezzjoni Żgħażagħ flimkien mal-Kunsill 
Malti għas-Settur tal-Volontarjat, matul 
is-sena 2023 kienet torganizza numru ta’ 
workshops bl-isem ta’ ‘Rise Up – Youth 
for Traditional Craftsman’. F’dawn il-
workshops, numru ta’ żgħażagħ kienu 
qegħdin jiġu mħarrġa mid-dilettanti tal-
armar tas-Soċjetà f’xogħol marbut mal-
armar tal-Festa propju fl-imħażen fejn isir 
ix-xogħol fuq l-armar.

Nixtieq nagħlaq billi nħeġġeġ iktar 
żgħażagħ jingħaqdu magħna sabiex 
nkomplu naħdmu għall-Festa Titulari 
tal-Assunta! Ma nistax ma nfaħħarx – u 
bir-raġun! Il-Kumitat taż-Żgħażagħ ta’ 
din is-sena, fejn bid-determinazzjoni li 
kull wieħed u waħda minnha għandna, 
qegħdin inwettqu attivitajiet u ħidma 
bla waqfien. Grazzi mill-qalb lil dawk 
kollha li b’xi mod jew ieħor dejjem jagħtu 
l-għajnuna tagħhom sabiex dejjem nilħqu 
l-livell mixtieq.

Viva l-Patruna Tagħna! Viva l-Madonna tal-
Maltin! Viva Santa Marija!

Is-Sezzjoni Żgħażagħ huwa Kumitat 
żagħżugħ fi ħdan is-Soċjetà Santa Marija, 
Banda Re Ġeorge V. Dan il-Kumitat jeħtieġ 
ammont sinifikanti ta’ dedikazzjoni għaliex 
iwettaq ħafna xogħol matul is-sena 
kollha. Dan ix-xogħol huwa importanti 
ħalli flimkien inkunu nistgħu niġbru fondi 
sabiex jintużaw biex niċċelebraw il-Festa 
tant għażiża għalina. 

Għaldaqstant, il-ħidma mis-Sezzjoni 
Żgħażagħ tibqa’ għaddejja matul is-sena 
kollha! Kull attività tirrikejdi ħafna ħsieb, 
impenn u xogħol. Iżda fl-aħħar ikun hemm 
is-sodisfazzjon, li aħna bħala żgħażagħ 
nkunu ħdimna flimkien għall-għan wieħed. 

Fost l-attivitajiet ta’ ġbir ta’ fondi li ħdimna 
fuqhom din is-sena kien hemm diversi 
ikliet, fosthom kellna l-‘Burger Night’ u 
l-‘Ikla Ribeye’, fejn kienu żewġ attivitajiet 
ta’ suċċess b’attendenza tajba. Bħala 
żgħażagħ nieħdu gost norganizzaw dawn 
l-ikliet għaliex ningħaqdu flimkien mas-
soċji biex ngawdu ftit ħin flimkien filwaqt 
li jinġabru fondi għall-Festa. Dawn l-ikliet 
ma jkunux suċċess mingħajr l-għajnuna u 
s-sapport kontinwu ta’ kull individwu li jiġi 
jagħtina daqqa t’id fil-preparamenti, kif 
ukoll lilkom li tattendu bi ħġarkom. 

Attività oħra mniżżla fil-kalendarju taż-
żgħażagħ hija l-attività marbuta ma’ 
żmien il-Milied. Din is-sena ngħatat dehra 
differenti mis-snin preċedenti, bl-isem ta 
‘Santa’s Pit Stop’. Għalkemm din l-attività 
kienet oriġinarjament ippjanata differenti 
xorta kienet suċċess. Minħabba l-elementi 
tat-temp ma setgħetx issir kif kien ippjanat 
pero aħna ma qtajnix qalbna u għamilniha 

b’differenza. Saret ġewwa is-Sede tas-
Soċjeta. Bdejna b’ ‘Lunch with Santa’, fejn it-
tfal setgħu jieklu xi ħaġa tajba u li jħobbu, 
imbagħad wara setgħu wkoll jieħdu ritratt 
ma’ Santa Klaws, kif ukoll sar it-tqassim 
tar-rigali u l-logħob għat-tfal ma naqasx. 
Minn naħa l-oħra l-ġenituri kellhom iċ-
ċans li jixtru xi ħaġa mill-bazaar u jixorbu xi 
ħaġa sħuna. Nixtiequ nirringrazzjaw lil kull 
minn għen f’din l-attività speċjalment lill-
Kumitat Ċentrali u lis-Sezzjoni Nisa Titulari. 

Wara dawn l-attivitajiet, bħala sezzjoni 
bdejna naħdmu fuq attività li saret sinonima 
magħna, l-attività marbuta mal-Ġimgħa 
l-Kbira. Bħalissa ninsabu għaddejjin bil-
preparamenti tad-dramm kontemporanju 
marbut mal-Ġimgħa l-Kbira. Din is-sena 
bl-isem ta’ ‘Għaliex Twarbuni?!’. Minn 
hawnhekk nixtiequ nistiednukom sabiex 
tiġu u taraw dan id-dramm, fejn naraw 
xeni mill-passjoni ta’ Sidna Ġesù Kristu 
f’kuntrast mal-problemi li qegħdin 
ngħaddu minnhom fil-ħajja tal-lum. 
Apparti d-dramm, is-Sezzjoni Żgħażagħ 
ittella’ l-wirja unika ‘La Semana Santa De 
Espana’. Nixtiequ nirringrazjaw lil Jean Paul 
Muscat u Michael Chetchuti ta’ l-għajnuna 
tagħhom f’dawn l-avventimenti. 

Ta’ dan kollu nixtiequ ngħidu GRAZZI lis-
soċji u lill-partitarji li dejjem ikunu hemm 
lesti biex jgħinu, kemm b’ mod manwali 
kif ukoll dak finanzjarju għaliex mingħajr 
l-għajnuna tagħkom dawn l-attivitajiet ma 
jkunux possibli. Minn hawnhekk inkomplu 
nħeġġu lill-partitarji tas-Soċjetà tagħna 
biex minkejja l-impenji personali jattendu 
l-attivitajiet, għaliex l-għajnuna tagħkom 
hija kuraġġ kbir għalina biex inkomplu 

Il-Ħidma mwettqa mis-Sezzjoni 
Żgħażagħ Santa Marija

Michela Ellul

naħdmu għall-aktar attivitajiet b’suċċess! 
Għalhekk flimkien inħarsu ‘l quddiem għal 
aktar attivitajiet li jwassluna għaż-żmien 
tant għażiż għalina, żmien il-Festa! Żmien 

il-Festa li wara sena ta’ ħidma kontinwa, 
jkollna Festa memorabbli, ta’ suċċess u 
kompluta lill-Patruna ta’ raħalna, Santa 
Marija! 

Iż-żmien itir u ma jistenna lil ħadd! U 
hekk hu propju f’Awwissu, bl-għajnuna 
t’Ommna Marija ċċelebrajna Festa Tfal 
għat-tieni sena. Inħossuna kburin li 
ż-żerriegħa li żrajna issa qiegħda tinbet 
sew u b’hekk qegħdin naraw ħeġġa kbira 
miċ-ċkejknin ta’ raħalna. 

Huwa ta’ sodisfazzjon kbir għalina li wara 
sena ħidma u preparamenti jkollna din 
il-ġurnata hekk speċjali ddedikata għat-
tfal. Ma nistax ma nsemmix lil grupp Go 
Reds Adoloxxenti Titulari, u kif ukoll is-
Sezzjoni Żgħażagħ li kkoperaw magħna u 
tawna daqqa t’id fejn meħtieġ. Għalhekk 
f’ismi u f’isem sħabi minn qalbna nixtiequ 
nirringrazzjaw lil kull min kien ta’ għajnuna.

Ta’ min isemmi li bdejna billi attendejna 
għall-funzjoni tal-Knisja, fejn ġew 
ippreżentati t-trabi lil Ommna Marija, 
wara ħriġna l-istatwa tat-tfal minn ġewwa 
s-Sede tas-Soċjeta fl-isfond tal-Ave Marija 
kantata mil-kantanta brava Mqabbija, 
Mariah Briffa. Minn hemm bdejna mixja 
devota bl-istatwa ta’ Santa Marija, fejn it-
tfal qraw xi talb u anke kien hemm innijiet 
marjani mill-banda tas-Soċjetà. Grazzi 
mill-qalb tmur lejn is-Surmast u anke lill-
bandisti sħabi. Hekk kif wasalna fil-pjazza, 
il-banda daqqet marċi brijużi fejn intlaqa’ 
tajjeb ħafna mit-tfal. Kif spiċċa id-daqq tal-
banda, ingħaqadna flimkien fil-pjazza biex 
nieklu xi ħaġa flimkien u niċċelebraw is-
suċċess ta’ Festa Tfal.

Ma nistax ma nirringrazzjax lill-Kumitat 
Ċentrali u lil sħabi tas-Sezzjoni Nisa Titulari, 
li flimkien ħdimna id f’id għal din il-ġurnata. 
Ejjew ħalli lkoll flimkien inħarsu l’quddiem 
u nrawmu fiċ-ckejknin devozzjoni u 
mħabba lejn il-Festa għad Unur il-Patruna 
tagħna Santa Marija u nkomplu nkabbru 
fuq dak li ħallew missirjietna.

Viva Santa Marija!

Festa Tfal 2023

Is-sena 2023, kienet sena speċjali għas-
Sezzjoni Żgħażagħ Santa Marija tal-
Imqabba, fejn din l-istess sezzjoni ċċelebrat 
it-30 sena mit-twaqqif tagħha. 30 sena 
ta’ suċċessi, 30 sena ta’ unuri, 30 sena ta’ 
dominanza assoluta, proġetti, uċuħ ġodda, 
esperjenzi u attivitajiet varji, atti filantropiċi 
u ħafna iżjed. Din is-sezzjoni bla tlaqliq 
nistgħu ngħidu li kibret matul is-snin u 
sena wara sena dejjem ħadmet għad unur 
il-Festa Titulari ġewwa raħalna.

Memorji li jimlewlna qalbna bil-ferħ u li 
jagħmluna kburin bis-Sezzjoni Żgħażagħ li 
trabbiet f’din is-Soċjetà. Kburin ukoll b’kull 
żagħżugħ u żagħżugħa li offrew il-ħin, 
l-ideat u l-ħidma tagħhom sabiex wettqu u 
sawru f’realta’ ħafna ħolm ambizzjuż.

Nistgħu ngħidu li s-Sezzjoni Żgħażagħ 
Santa Marija rat l-ewwel dawl ftit wara 
l-Festa tal-1993. Nhar is-16 ta’ Settembru 
1993 fil-każin saret żjara minn grupp ta’ 
tfal u żgħażagħ Ukreni, minn Chernobyl. 
Din iż-żjara tant ġiet apprezzata li s-Soċjetà 
rċeviet ċertifikat bħala ringrazzjament 
tal-laqgħa li saret. Hekk kif iż-żmien kien 
għaddej, l-iskop ewlieni sa mit-twaqqif 
tas-Sezzjoni Żgħażagħ fil-każin intlaħaq 
proprju nhar il-25 ta’ Settembru 1994. 
Għall-ewwel darba fir-raħal tagħna, 
żgħażagħ Imqabbin organizzaw ‘Fun Run’ 
sabiex jiġbru fondi għal ‘Cash for Cancer’. 
Il-‘Fun Run’ żvolġiet tajjeb ħafna tant li 
ħafna mill-atleti stagħġbu kif organizzaturi 
mingħajr esperjenza ta’ xejn irnexxielhom 
jorganizzaw avveniment b’mod hekk 
perfett. Is-somma li kienet inġabret minn 
dawn iż-żgħażagħ kienet dik ta’ LM617. 

Fis-sena 1996, is-Sezzjoni Żgħażagħ 
ippubblikat ktejjeb ġodda intitolat “Leħen iż-

Żgħażagħ” immirat l-aktar lejn iż-żgħażagħ li 
kien jinkorpora fih diversi artikli t’interess. 
Fl-istess sena, is-Sezzjoni Żgħażagħ flimkien 
mas-Soċjetà Santa Marija waqfu l-websajt 
uffiċjali tas-Soċjetà.. B’dan il-pass importanti 
li wettaqna urejna, li ma nistgħux nibqgħu 
magħluqin fil-linji dojoq ta’ raħalna u ta’ 
Malta biss. Matul iż-żminijiet sal-ġurnata 
preżenti tal-lum, il-websajt tas-Soċjetà ġiet 
aġġornata regolarment sabiex tinkorpora 
fiha diversi ritratti, video clips, marċi, kif 
ukoll informazzjoni dettaljata dwar diversi 
suġġetti t’interess, b’mod partikolari fuq is-
Soċjetà u r-raħal tal-Imqabba.

Fis-sena 2001, ħarġet l-ewwel Diska 
Kumpatta (CD) ta’ marċi brijuzi mis-
Sezzjoni Żgħażagħ Santa Marija, bl-isem 
Ċelebrità. Fil-Festa tal-2001, sewwa sew fil-
marċ grandjuż tal-Aħħar Tridu, is-Sezzjoni 
Żgħażagħ Santa Marija nnawgurat l-ewwel 
imrewħa artistika ġewwa r-raħal tal-
Imqabba, li ġiet maħduma u ffinalizata 
mill-membri tagħha stess. Kien mument 
indeskrivibbli għall-partitarji kollha, 
fejn b’għaqda għaqlija, urew il-kapaċità 
tagħhom u kienu l-ewwel żgħażagħ 
Imqabbin li ħarġu l-Ewwel Sorpriża 
bid-drapp. F’din l-Opra artistika nsibu 
pittura mill-isbaħ, Santa Marija fuq it-tron 
imtellgħa s-sema, pittura mill-artist bravu 
Andrew Bugeja, li lilna bħala żgħażagħ 
tkompli timlina b’aktar imħabba lejn 
Ommna Marija.

Ħaġa kompletament innovattiva għar-
raħal tal-Imqabba li ddominat il-Marċ tal-
Aħħar Tridu tal-2004, kienet il-Bandalora 
Artistika, frott it-talent u d-dedikazzjoni 
taż-żgħażagħ tagħna. Kienet idea li 
qanqlet interess kbir fost iż-żgħażagħ 
tagħna fejn dlonk bdiet ħidma kontinwa 

30 Sena Sezzjoni Żgħażagħ
Maria Ghigo

Sezzjoni Żgħażagħ Santa Marija L-Imqabba Est 1993

28



fuq dan il-proġett grandjuż. It-tfassil tad-
disinn oriġinali mis-Sur Alvin Livori. Minn 
hemm bdiet ħidma konsistenti li wasslet 
għal suċċess kbir fi briju nnovattiv. Tul 
din il-ħidma spikkat l-organizazzjoni u 
l-għaqda li tirrenja fost iż-żgħażagħ tagħna 
fejn b’koordinazzjoni sħiħa kulħadd ta’ 
sehmu sabiex din l-opra artistika tkun tista’ 
titgawda tul il-ġranet tal-Festa. Is-Sezzjoni 
Żgħażagħ reġgħat kienet għal darb’oħra 
eżempju ta’ x’jiġifieri briju nnovattiv ibbażat 
fuq opri Marjani u mhux fuq affarijiet li 
m’għandhom l-ebda konnessjoni mar-
reliġjon. 

Fl-2005, is-Sezzjoni Żgħażagħ Santa 
Marija organizzat għall-ewwel darba 
l-ġimgħa Marjana, ġimgħa ta’ tagħlim fuq 
il-Madonna. F’din is-sena wkoll ingħata 
bidu għall-ewwel skambju kulturali 
ġewwa l-Imqabba, organizzat mis-Sezzjoni 
Żgħażagħ permezz tal-programm ‘Youth’ 
tal-Unjoni Ewropea li sar maż-żgħażagħ 
Taljani minn Cirò. Proprju fil-Marċ tat-
Tielet Tridu tal-Festa tal-2005, is-Sezzjoni 
Żgħażagħ Santa Marija żanżnet invenzjoni 
intelliġentissima ta’ sistema oriġinali ta’ 
kanuni tal-arja, li nistgħu ngħidu ħolqot 
atmosfera grandjuża. Din kompliet 
issaħħaħ isem is-Sezzjoni Żgħażagħ 
f’dak kollu li għandu x’jaqsam ma’ briju 
organizzat. Kienu s-Sur Jerry Ghigo, Marvin 
Tabone u Simon Saliba li taw is-sehem 
kontinwu tagħhom fuq dan il-proġett. 

Fl-2006, is-Sezzjoni Żgħażagħ bdiet 
tippubblika ktejjeb ġdid intitolat ‘It-Titular’, 
immirat l-aktar lejn iż-żgħażagħ, wara li fis-
snin preċedenti kien jiġi ppubblikat ktejjeb 
ieħor bl-isem ta’ ‘Leħen iż-Żgħażagħ’. 
Hekk kif kien riesaq il-Milied, is-Sezzjoni 
Żgħażagħ organizzat għall-ewwel darba 
fl-Imqabba Presepju Ħaj ġewwa l-bini tal-
Isptar il-Qadim. L-attività kienet tirrikjedi 
volum qawwi ta’ xogħlijiet fuq il-bini 
tas-sett, koordinazzjoni ta’ ’l fuq minn 40 
karattru, bini ta’ sistemi oriġinali ta’ dwal 

u għażla vasta ta’ mużika addattata fost 
l-oħrajn. Dan kollu sar grazzi għat-talent 
taż-żgħażagħ involuti. L-influss qawwi 
ta’ nies li ta’ kuljum żaru l-Isptar il-Qadim 
huwa konferma li l-ewwel Presepju Ħaj 
fl-Imqabba kien suċċess kbir li ser jibqa’ 
mnaqqax fl-istorja tas-Sezzjoni Żgħażagħ 
Santa Marija. Ta’ min issemmi ukoll li fil-
Festa 2006, iżżanżnet statwa ġdida għal 
Triq Karmenu Ciantar, dik ta’ San Ġwann 
il-Battista, xogħol is-Sur Aaron Camilleri 
Cauchi, iffinanzjata mis-Sezzjoni Żgħażagħ 
Santa Marija. 

Fl-2007, ġiet organizzata għall-ewwel 
darba ġewwa l-Imqabba, wirja oriġinali ta’ 
vari marbuta mal-Ġimgħa Mqaddsa fuq 
stil Spanjol, ‘La Semana Santa’, mis-Sezzjoni 
Żgħażagħ Santa Marija. Il-ftuħ uffiċjali ta’ din 
il-wirja sar mill-E.T. Arċisqof ta’ Malta Mons. 
Pawlu Cremona OP, li kien għadu kif ħa 
l-pussess tiegħu ftit xhur qabel. Is-Sezzjoni 
Żgħażagħ Santa Marija kienet strumentali 
sabiex issir l-ewwel vista pastorali tal-
Arċisqof ġewwa l-Imqabba. It-Tieni 
Edizzjoni tal-Presepju Ħaj ġiet organizzata 
proprju fis-sena tal-15-il anniversarju mit-
twaqqif ta’ din l-istess sezzjoni. L-ammont 
ta’ viżitaturi kien wieħed impressjonanti. 
Għal darb’oħra, bħala żgħażagħ irnexxielna 
nispikkaw ferm bl-ideat innovattivi tagħna, 
fejn din is-sena lħaqna quċċata oħra fl-
istorja rikka tagħna, bil-kisba tal-Ewwel 
Premju fil-Kompetizzjoni Nazzjonali. 
Ta’ min jiftakar il-fatt li kemm ilha ssir il-
kompetizzjoni, l-ebda għaqda ma kien 
irnexxielha tikkwalifika għall-ewwel 
premju. Fil-Festa 2007, ġew imżanżna 
l-Umbrelluni artistiċi u ġew iffinanzjati 
mis-Sezzjoni Żgħażagħ. Ix-xogħol ħareġ 
kollu kemm hu minn idejn membri fi 
ħdan il-każin tagħna mill-bidu sal-aħħar; 
fil-fatt, il-ħjata ta’ dawn l-Umbrelluni saret 
mill-Membri tal-Għaqda Nisa fi ħdan is-
Soċjetà tagħna u l-pittura tpittret mill-artist 
membru fi ħdan is-Sezzjoni Żgħażagħ 
tagħna, is-Sur Alvin Livori. 

Bħala Sezzjoni Żgħażagħ propju f’Lulju tal-
2008, iż-żgħażagħ tagħna ħarġu bl-idea 
li jagħmlu ‘Pool Party’, fejn wieħed setà 
jgħum, jisma’ l-mużika, jiekol u jiddeverti 
f’atmosfera mill-isbaħ. L-attendenza kienet 
waħda numeruża fl-2008, minn tfal żgħar 
s’anke anzjani, u b’hekk ta’ kull sena bqajna 
nżommu dan l-appuntament li kull wieħed 
u waħda minnha jkun qiegħed jistenna 
fl-aqwa tas-Sajf. Din kienet is-sena fejn 
ġie nnawgurat il-Gwarniċun Mekkanizzat 
imħaddem b’sistema kumplessa ta’ 
‘hydraulics’ – jew aħjar, l-amalgamazzjoni 
tal-Arti mal-Inġinerija Mekkanika, l-iktar 
opra nnovattiva li qatt ġiet esposta waqt 
ċelebrazzjoni f’festa esterna f’pajjiżna! 
It-tieni parti tal-Marċ tal-Aħħar Tridu 
kienet ikkaratterizzata minn dimensjoni 
innovattiva oħra li ġiet introdotta għall-
ewwel darba proprju fil-Festa tal-Imqabba 
tal-2008. Ġie ppreżentat spettaklu 
organizzat ta’ briju quddiem is-Sede tas-
Soċjetà permezz ta’ sistemi ta’ dwal, laser 
u invenzjoni oħra taż-żgħażagħ tagħna 
li ssarrfet f’sistema oħra, din id-darba 
elettronika, ta’ kanuni li jisparaw il-karti bl-
arja kkumpressata. Kollox kien sinkronizzat 
mal-mużika u b’koreografija li nħadmet 
mill-membri tas-Sezzjoni Żgħażagħ stess!

Illum il-ġurnata, l-attivitajiet reliġjokulturali 
b’messaġġ spiritwali saru sinonimi 
mas-Sezzjoni Żgħażagħ Santa Marija 
tal-Imqabba. Wara s-suċċessi miksubin 
permezz tal-introduzzjoni ta’ diversi 
attivitajiet innovattivi għar-raħal tal-
Imqabba fosthom il-Ġimgħa Marjana fl-
2005, il-Presepju Ħaj fl-2006 u La Semana 
Santa fl-2007, proprju fis-sena 2009 
nissilna l-idea li għall-ewwel darba li 
ntellgħu rappreżentazzjoni ħajja tal-Aħħar 
Ċena intitolata ‘Dan Hu Ġismi… Dan Hu 
Demmi’. Din l-attività ttellgħet fis-sotterran 
ġewwa s-sede tas-Soċjetà tagħna bejn l-1 
u l-10 t’April 2009, fil-forma ta’ Ċenaklu Ħaj 
li daħħal lill-viżitaturi f’atmosfera unika 
f’dawn iż-żminijiet ta’ riflessjoni u filwaqt 

li żamm il-lealtà lejn l-Iskrittura Mqaddsa. 
Ir-reċtar skont l-Iskrittura kien wieħed 
emozzjonanti ħafna li kkumplimenta ferm 
mal-istess atmosfera. L-istess jingħad 
għad-dettall u l-perfezzjoni li ntlaħqu fix-
xelter tal-gwerra fejn ġie espost il-Korp 
ta’ Sidna Ġesù Kristu wara l-passjoni. Fis 
sena 2010, is-Sezzjoni Żgħażagħ Santa 
Marija rat li tagħmel pass ieħor ’il quddiem 
permezz tat-twaqqif ta’ grupp ġdid fis-
Soċjetà li hu ddedikat lill-partitarji ċkejknin 
ta’ l-istess Soċjetà. ‘Tfal tat-Titular’ hu l-isem 
li ntgħażel għal dan il-klabb il-ġdid. Kif juri 
l-isem stess, il-klabb hu spirat mill-enerġija 
li t-tfal Imqabbin juru lejn il-Festa Titulari. 

Għall-Festa tal-2011, fi Triq Karmenu 
Ciantar ukoll, iżżanżnu erba’ bandalori 
minn sett ta’ tmienja. Is-Sezzjoni Żgħażagħ 
tat l-appoġġ tagħha għal dan il-proġett 
kemm b’mod finanzjarju kif ukoll b’mod 
manwali. F’din is-sena s-Sezzjoni Żgħażagħ 
ħadet ħsieb li tqaxxar u tiżbogħ mill-ġdid 
l-arbli ta’ Triq il-Konvoj ta’ Santa Marija. Fil-
Festa tas-sena ta’ wara żżanżnu wkoll żewġ 
pavaljuni minn sett ta’ għaxra li saru għal 
Triq Valletta u dan sar miż-żgħażagħ Ian 
Camilleri u Daniela Barbara flimkien ma’ 
Antoine Abdilla. 

Il-Kumitat tas-Sezzjoni Żgħażagħ Santa 
Marija 2011/2012 daħal għal proġett ieħor 
li għandu x’jaqsam mal-klabb ‘Tfal tat-
Titular’. Fil-fatt, bl-għajnuna tal-Programmi 
tal-Aġenzija tal-Unjoni Ewropea (EUPA) 
organizza Summer Camp, fejn iż-żgħażagħ 
ingħataw fondi speċjali sabiex ikomplu 
jtejbu din l-inizjattiva. 

Kienet fis-sena 2018 fejn is-Sezzjoni 
Żgħażagħ iċċelebrat il-25 sena tagħha, u 
propju parti min din iċ-ċelebrazzjoni, il-
kumitat żagħżugħ tal-istess żmien ħargu 
bil-proġett tal-opra artistika fil-pittura 
tas-saqaf tal-intrata tal-Każin. Il-Pittura tal-
artist Kav. Pawlu Camilleri Cauchi li tinsab 
fl-intrata ta’ Palazz Santa Marija, tirrifletti lill-

Assunta, Patruna tal-Imqabbin u tal-Maltin 
tielgħa s-sema bir-ruħ u bil-ġisem. Proġett 
meraviljuż li mhux biss jibqa’ jitfakkar tul 
iż-żminijiet, iżda ukoll jibqa’ maħbub miż-
żgħażagh kollha. 

Minn hawn wieħed ma jistax ma japprezzax 
kemm hi fir-realtà importanti s-Sezzjoni 
Żgħażagħ sabiex tagħti formazzjoni soda 
lill-membri tagħha biex għada pit għada 
jkunu l-istess membri żgħażagħ li tigi fdata 
f’idejhom it-tmexxijja tas-Soċjetà. Ta’ dan 
kollu, nistqarr li nħossni kburija bit-talenti 
li jippossedu l-membri tagħna; talenti u 
snajjiet imprezzabbli li jpaxxu l-għajn u 
l-widna f’setturi varji b’mod partikolari fl-
opri tal-armar, fil-qasam pirotekniku u kif 
ukoll fil-qasam mużikali.

Biex nagħlaq nixtieq ngħaddi messaġġ 
żgħir, ta’ kuraġġ u tama għaż-żgħażagħ 
li għad iridu jkunu membri fi ħdan din is-
sezzjoni u anke dawk li għadhom jibdew 
il-ħidma ma’ xi għaqda fi ħdan din l-istess 
Soċjetà, it-triq qatt ma hija faċli, fiha ħafna 
tlajja’ u nżul, però taqtgħux qalbkom, 
komplu ġġieldu kontra kull kurrent u 
gawdu din l-esperjenza bit-tajjeb u l-ħażin 
tagħha. Nammetti ngħid li l-isbaħ memorji 
ta’ ħajti huma meta nkun parti mis-Sezzjoni 
Żgħażagħ. Inħeġġeġ aktar żgħażagħ biex 
jingħaqdu magħna f’din is-Soċjetà tant 
għażiża biex flimkien kollha kemm aħna 
nkomplu naħdmu għad Unur il-Festa tal-
Patruna ta’ raħalna SANTA MARIJA.

Kien għall-ħabta ta’ April 2022 meta s-Sur 
Stephen Bonello mir-Rabat avviċinani u 
wera x-xewqa tiegħu li jaħdem mas-Soċjetà 
tagħna fl-aspett tal-palk, fejn xtaq li jtella’ 
produzzjoni fi ħdan is-Soċjetà tagħna. Wara 
li saru diversi diskussjonijiet mal-Kumitat 
Eżekuttiv u xi nies oħra midħla fid-drama, 
bdew ħerġin diversi ideat, iżda l-aktar idea 
li dehret li ser tkun tajba, kienet dik li jitella’ 
dramm dwar anniversarju mportanti lir-
raħal tal-Imqabba kien se jiċċelebra s-sena 
ta’ wara, iġġifieri fl-2023, dak tal-425 sena 
Parroċċa.

Għall-ħabta ta’ Ottubru 2022 is-Sur Bonello 
beda jfittex diversi informazzjoni dwar 
dan l-anniversarju fuq diversi kotba. Iżda 
l-informazzjoni kienet vasta, li Stephen 
daħal sewwa fiha u li kienet biċċa xogħol 
xejn faċli, mhux biss biex tingħaqad 
l-informazzjoni kollha minn sorsi 
differenti, iżda biex din l-informazzjoni 
tiġi nkorporata fi skript għall-palk. Hawn 
daħal Rev. Dr Jonathan Farrugia fejn 
kien ta’ għajnuna kbira meta dan ra li 
l-informazzjoni storika tkun korretta u ma 
jitħalla xejn barra. Kienu xhur ta’ riċerka 

u kitba mis-Sur Stephen Bonello. Hekk kif 
tlesta l-iskript bdiet it-tfittxija għall-atturi. 
Hawn daħal is-Sur Jean Paul Muscat fejn 
bl-esperjenza tiegħu fid-drama f’din is-
Soċjetà, kien l-id il-leminija ta’ Stephen. 
Stephen u Jean Paul irnexxielhom 
jgħaqqdu ‘l fuq minn 40 attur, fejn għall-
ħabta ta’ Ottubru tal-2023 bdew isiru 
l-provi. Minħabba problemi ta’ loġistika li 
nqalgħu aktar tard, id-dramm ma setgħax 
jitella’ ġewwa l-Imqabba, u hawn ġie deċiż 
li jitella’ ġewwa s-Sala Parrokkjali ta’ San 
Pawl ir-Rabat Malta. Id-dramm ‘Ġrajjiet ta’ 
425 sena Parroċċa’ nistgħu ngħidu li kien 
dramm li daħal fl-inqas dettall storiku fejn 
saħansitra anka l-ismijiet tal-persuni li 

Ġrajjiet ta’ 425 sena Parroċċa
Mario Zammit

ssemmew huma l-ismijiet reali kif inhuma 
dokumentati. Dramm li ħadna lura diversi 
snin qabel l-Imqabba saret Parroċċa, meta 
l-Imqabbin bdew jiddiskutu kif ser jagħmlu 
pressjoni fuq l-awtoritajiet tal-Knisja ta’ 
dak iż-żmien, sabiex ikollhom il-Parroċċa 
tagħhom. L-aspett prinċipali kien meta 
l-Isqof ta’ dak iż-żmien iddikjara l-Imqabba 
Parroċċa. Iżda d-dramm ma waqafx hemm, 

kompla f’forma ta’ mixja fl-istorja fejn rajna 
xeni tal-bini tal-Knisja tar-raħal, il-marda tal-
Pesta li laqtet lil raħalna bħal kumplament 
ta’ Malta, it-tberik tal-Knisja wara li tlestiet, 
it-Tieni Gwerra Dinjija u meta intlaqtet il-
Koppla, mixja storika ta’ dramm li ser jibqa’ 
mniżżel bħala wieħed mill-aspetti ewlenin 
tas-sena 2023.

Ta’ min jgħid li dan 
id-dramm seta’ 
biss jitella’ grazzi 
għall-organizzaturi, 
l-atturi u dawk in-
nies kollha li ħadmu 
minn wara l-kwinti 
li bis-saħħa ta kull 
wieħed minnhom 
kien ta’ suċċess kbir.

Għal darb’oħra din is-sena qegħdin 
nerġgħu ntellgħu il-wirja unika ‘La Semana 
Santa’, fis-swali tal-palazz ta’ Santa Marija fl-
Imqabba, wirja tant mistennija minn ħafna. 

Din is-sena bħal kull sena qegħdin 
jiżżanżnu xi opri ġodda u oħrajn rinovati, 
bħall-Baldakkin aħmar tal-vara (Bajo 
Palio), tal-Esperanza Macarena nkurunata, 
maħdum fl-2008, li ħa xejra verament 
rikka u elaborata, b’ħafna żieda ta’ rakmu, 
fosos u annament. Ġiet irrinovata wkoll 

l-istatwa ta’ Ġesù taċ-ċaħda ta’ San Pietru, 
li dan ukoll saritlu libsa ġdida. Libsa ġdida 
oħra nħadmet lill-Ġesù tal-vara taċ-Ċena. 
Naturalment bħall-oħrajn kollha irrakmata 
bid-deheb. Saret ġdida wkoll il-vara ta’ 
Ġesù ta’ Ħadd il-Palm, fuq il-ħmara ‘La 
Borriquita’, fejn inħadmet libsa u mantell 
tal-bellus aħmar u blu. Xi suldati Rumani 
ġew irrinovati. Il-pedestall tal-Madonna 
tas-Solidad sarulu xi ornamenti fuq il-fidda. 
Saru ukoll tlett kanuni imperjali u tliet 
raġġieri għalihom ta’ daqs kbir. Kif ukoll 

nħadmu xi dvalji għall-imwejjed 
tal-pasos u xi faldrappi ta’ vari 
sarilhom rakmu ġdid u nħaddmu 
erba’ bandalori artistiċi għall-
pjazza. 

Kif qed taraw din is-sena 
komplejna nżidu mal-ħafna 
opri li diġà hemm, biex b’ hekk 
din il-wirja tkompli ssir iktar 
interessanti u dan kollu għax 
il-wirja tagħna hija maħduma 
fuq dak kollu li jsir fil-ġimgħa 
mqaddsa ‘Semana Santa’, fil-
peniżola Spanjola. Purċissjonijiet 
tal-ogħla kwalità u kwantità, 
purċissjonijiet li għalihom 
jattendu eluf kbar ta’ nies mid-
dinja kollha biex jitpaxxew bir-
rikeżżi, il-ġmiel u l-kobor ta’ dawn 
il-mijiet ta’ vari devoti (pasos) 
mxerdin ma’ Spanja kollha. 

Minn qalbi nixtieqilkom Għid 
qaddis u ħafna barkiet mis-sema. 

La Semana Santa de España 2024 
Michael Chetcuti 

Għaliex Twarrbuni?!
Jeanpaul Muscat

Is-Sezzjoni Żgħażagħ Santa Marija Mqabba, 
fi żmien il-Ġimgħa Mqaddsa qiegħda 
twaslilna dramm ieħor ġewwa s-sotteran 
tal-każin. Dan huwa żmien impenjattiv 
ħafna għas-Sezzjoni Żgħażagħ, għaliex fl-
istess żmien tkun qiegħda ttella’ l-wirja La 
Semana Santa. 

Id-dramm li qegħdin nippreżentaw din 
is-sena jismu ‘Għaliex Twarbuni ?!’. Dan 
huwa dramm ieħor kontemporanju fejn 
nistgħu ngħidu li ħafna nies ikunu qegħdin 
jistennew, għaliex mhuwiex dramm 
tradizzjonali li naraw is-soltu, iżda dramm 
li fih naraw il-Passjoni ta’ Sidna Ġesu’ Kristu, 
mżewwqa ma’ tbatijiet li naraw illum. 

Dan hu appuntament annwali fil-
kalendarju mimli ta’ din is-sezzjoni u 
jkun mistenni ħafna, anke minn nies li 
ma joqgħodux l-Imqabba u kull sena 
dejjem qiegħda tikber il-popolarità 
tiegħu. Tajjeb ngħidu li s-sena li għaddiet 
saru madwar 30 rapreżentazzjoni tiegħu 
b’attendenza ta’ madwar 20 persuna għal 
kull rapreżentazzjoni, bil-qofol jintlaħaq 
nhar Ħamis ix-Xirka fejn isiru diversi 
rapreżentazzjonijiet dakinhar.

Kull rapreżentazzjoni ser iddum madwar 
25-30minuta u fejn is-soltu meta naraw xi 
reċta noqogħdu bilqeda u naraw ix-xeni 
fuq il-palk, ġewwa s-sottoteran tagħna 
hija xi ħaġa differenti ħafna fejn minn ġie 
jaf, li apparti l-parti fejn tkun l-udjenza 
l-kantina kollha tkun parti mill-palk użat 

mill-atturi. Id-dħul għal dan id-dramm ser 
ikun mingħajr ħlas bħal ma sar fis-snin 
preċedenti.

Inħeġġukom sabiex tiġu, għaliex ser ikun 
dramm li jgħinna nidħlu aktar fl-ispirtu 
qaddis ta’ dawn iż-żminijet u permezz 
tiegħu nifhmu aktar kemm l-imħabba hija 
importanti u relevanti f’dawn iż-żminijet 
tal-lum. Minn hawn nixtiequ nirringrazzjaw 
lil dawk kollha li għenu fil-bini tas-sett, lil 
min għena fid-dawl, fis-sound, lill-atturi u 
lil dawk il-helpers kollha li jgħinuna, għax 
żgur li jekk ma jkunx għalihom ma nkunux 
nistgħu ntellgħu dramm ta’ dan il-livell.

Dawn l-attivitajiet u oħrajn li jsiru matul is-
sena jirrikjedu ħafna mpenn u fuq kollox 
għajnuna u ħin għaliex bħalma jaf kulħadd 
fil-ħajja tal-lum il-volontarjat qiegħed 
kulma jmur jonqos, għalhekk nixtiequ 
li kull min jixtieq li jkun parti b’xi mod 
jew ieħor minn dan kollu li nagħmlu ma 
jiddejaqx jersaq ‘il quddiem għaliex dawn 
huma esperjenzi li jgħinuna anke fil-ħajja 
ta’ kuljum. Għalhekk minn hawn nagħmel 
appell mod speċjali lilkom il-partitarji 
żgħażagħ biex tkunu parti minnha li fl-
aħħar mill-aħħar ilkoll naħdmu għal għan 
wieħed biex flimkien f’Awwissu naqtgħu 
l-frott ta’ dak kollu li nkunu ħdimna għalih 
u nagħmlu Festa kif jixraq lil Ommna Marija 
Assunta.

Nixtiequlek l-Għid it-tajjeb lilkom u lill-
familji kollha tagħkom!

Meta bdejt nikteb dan l-artiklu, mill-ewwel 
ħsibt fl-anniversarju tant importanti li ġie 
ċċelebrat is-sena li għadha kif għaddiet, 
dak ta’ 30 sena mit-twaqqif tas-Sezzjoni 
Żgħażagħ Santa Marija. 30 sena wara, 
din is-Sezzjoni Żgħażagħ għadha mhux 
biss relevanti għaż-żminijiet tal-lum, iżda 
baqgħat mimlija entużjażmu u enerġija u 
lesta li tagħmel dak kollu possibli sabiex 
dejjem tara l-Festa ta’ Santa Marija tikber 
u tibqa’ taġġorna ruħha għaż-żminijiet li 
qegħdin ngħixu fihom. 

Matul din l-aħħar sena ħadt gost nara diversi 
inizjattivi li twettqu minn din is-Sezzjoni, 
fosthom id-dramm kontemporanju 
‘Imsakkra’ matul il-Ġimgħa Mqaddsa kif 
ukoll il-wirja tant mistennija ‘Semana Santa 
de Espana’ fejn wieħed seta’ jara esebizzjoni 
ta’ diversi statwi mlibbsa drapp mill-isbaħ 
fuq stil Spanjol, marbuta maż-żmien tal-
Ġimgħa l-Kbira, diversi attivitajiet soċjali 
fejn wieħed ikollu ċans jiltaqa’ flimkien, 
il-marċ li jitella’ ta’ kull sena fl-Aħħar Tridu, 
numru ta’ workshops bl-isem ‘Rise Up – 
Youth for Traditional Craftsman’ li ġew 
organizzati permezz ta’ fondi li rnexxilhom 
jakkwistaw minn diversi skemi u attivitajiet 
oħrajn. 

Bħala Sindku ta’ dan ir-raħal inħossni 
sodisfatta mmens li nara gruppi ta’ 
żgħażagħ miġbura u attivi f’għaqdiet 
apposta għalihom. Dawn l-għaqdiet 
ibiegħdu liż-żgħażagħ minn ħafna 
konsegwenzi koroh filwaqt li jtellgħuhom 
b’responsabilità li biex tieħu u twettaq 
il-ħolm tieghek, trid taħdem u tistinka 
għaliex fil-ħajja kollox jiswa’ l-flus u xejn ma 
jiġi mingħajr sagrifiċċju. 

Nemmen li din hija opportunità żgur liż-
żgħażagħ fi ħdan għaqda żgur se jsibuha 
utli ħafna aktar ‘il quddiem f’ħajjithom, 
filwaqt li jkun qiegħed jingħatalhom spażju 
fejn jistgħu jesperimentaw u jwettqu dak 
li joħolmu bih u allura b’hekk is-Soċjetà 
dejjem tibqa’ miexja ‘l quddiem permezz ta’ 
ideat ġodda. Nieħu gost meta niltaqa’ ma’ 
żgħażagħ oħra u anke adulti minn barra 
r-raħal u jfaħħru x-xogħol li jkunu qegħdin 
jagħmlu dawn iż-żgħażagħ. 

Dan huwa s-sabiħ ta’ dawn l-għaqdiet u 
nappella lil kull min qiegħed f’ċerti karigi 
ħalli jkompli jisma’ u jagħti appoġġ bla 
limitu lil dawn iż-żgħażagħ biex ikomplu 
jaħdmu ħalli l-għaqda tagħhom tkompli 
tikber u tissaħħaħ biex b’hekk ikomplu 
jkabbru l-aspett soċjali u kulturali fir-
raħal tal-Imqabba, li wara kollox għandna 
għalfejn niftaħru bih. 

Minn qalbi nawgura lis-Sezzjoni Żgħażagħ 
Santa Marija aktar suċċessi fil-ħidma 
tagħha.

Messaġġ mis-Sindku
Grace Marie Zerafa

Għeżież,

Huwa tassew ta’ pjaċir li għal darb’ oħra 
ż-żgħażagħ tagħna qegħdin ikomplu 
jżommu l-appuntament tagħhom mal-
membri ta’ din is-Soċjetà u l-komunità tal-
Imqabba permezz ta’ din il-pubblikazzjoni 
importanti ‘It-Titular’, pubblikazzjoni li 
waslet fit-18–il sena tagħha, hekk kif propju 
fi Frar tal-2006, is-Sezzjoni Żgħażagħ kienet 
imbarkat fuq dan il-proġett bl-ewwel 
ħarġa ta’ din il-pubblikazzjoni, li propju 
llum wara dawn is-snin kollha għadha 
ġġorr relevanza u importanza kbira. Dan 
jingħad ukoll fl-ambitu tar-rivoluzzjoni 
diġitali globali matul l-aħħar snin, fejn il-
maġġoranza tal-modi ta’ kommunikazzjoni 
madwar id-dinja qegħdin ikunu bbażati 
fuq il-mezzi diġitali, liema mezzi 
għalkemm għandhom leħqa wiesa ħafna 
u globali, xorta waħda nemmen li ma 
jilħqux lil kulħadd, partikolarment lil ħafna 
ġenerazzjonijiet ta’ qabilna u dawk li ma 
jkollomx aċċess għall-internet. Għalhekk 
nixtieq nibda dan il-messaġġ qasir billi 
filwaqt li ntenni l-importanza kbira tal-
mezzi diġitali u l-importanza li nkomplu 
nimxu maż-żminijiet u nkunu aħna stess 
pijunieri tal-innovazzjoni, xorta waħda 
nemfasizza fuq l-importanza tal-mezzi ta’ 
kommunikazzjoni tradizzjonali bħal din 
il-pubblikazzjoni ‘It-Titular’ li fiha nfisha 
hi storja ta’ suċċess li qiegħda tkompli 
tilħaq il-faxxex kollha fil-komunitajiet u fis-
Soċjetà tagħna.

Minn hawn ukoll nixtieq inkompli 
nwassal il-messaġġ tas-Soċjetà għażiża 

tagħna. Soċjetà ewlenija fl-Imqabba li 
tagħti formazzjoni edukattiva, mużikali, 
artiġjanali u kulturali lil tant, tant u 
tant tfal, adoloxxenti u żgħażagħ fejn 
tippreparahom bl-aqwa mod possibbli 
biex huma stess ikunu l-irġiel u n-nisa 
t’għada, bl-aħjar prospetti u potenzjali 
għall-karrieri professjonali sbieħ fil-futur, 
u għala le prospetti wkoll biex huma stess 
ikunu l-mexxejja futuri ta’ din is-Soċjetà 
glorjuża. 

Għalhekk, inkompli nħeġġeġ aktar u aktar 
ħidma u nestendi s-sapport lil kull sezzjoni, 
partikolarment f’dawn is-sezzjonijiet fi 
ħdan is-Soċjetà li għandhom l-involviment 
importanti fid-diversi fażijiet tal-ħajja 
tal-individwu partikolarment, l-infanzja, 
l-adoloxxenza, iż-żgħożija u l-maturità, 
fejn is-Soċjetà tagħna qiegħda isservi 
bħala strument ħaj biex inkomplu ntejjbu 
l-komunità Imqabbija kemm lokalment u 

Is-Soċjetà tagħna – riżorsa ewlenija 
għall-ġenerazzjonijiet futuri...

Carlo Sciberras
President tas-Soċjetà

nazzjonalment bl-investimenti tagħha fl-
irġiel u n-nisa t’għada.

Minn hawn ukoll nieħu l-okkażjoni biex 
nifraħ u nirringrazzja lis-Sezzjoni Żgħażagħ 
Santa Marija tal-ħidma kbira tagħhom fi 
ħdan is-Soċjetà tagħna, filwaqt ukoll nifraħ 
u nirringrazzja lil kull Fergħa fi ħdan is-
Soċjetà tal-impenn dejjiemi tagħhom biex 
kemm is-Soċjetà Santa Marija u Banda Re 

Ġorġ V, kif ukoll il-Festa Titulari ta’ Santa 
Marija fl-Imqabba jilħqu livelli ġodda li 
jkomplu jawguraw futur mill-isbaħ, anka 
f’dinja li kontinwament qiegħda tevolvi bi 
sfidi u opportunitajiet ġodda li lkoll flimkien 
se nkomplu nagħrfu biex nutilizzaw fl-
aħjar interess ta’ din is-Soċjetà u l-Festa tal-
Patruna tal-Imqabbin Santa Marija.

Tislijiet mill-qalb. 

Inħeġġu
aktar żgħażagħ jagħtu sehemhom 

fl-Armar
Owen  SCIBERRAS  Owen  SCIBERRAS  

BIK FIĊ-ĊENTRU TAD-DEĊIŻJONIBIK FIĊ-ĊENTRU TAD-DEĊIŻJONI

KUNSILLIER LOKALI MQABBAKUNSILLIER LOKALI MQABBA
UU

KANDIDAT GĦALL-ELEZZJONIKANDIDAT GĦALL-ELEZZJONI
TAL-KUNSILL LOKALI  8 TA’ ĠUNJU 2024TAL-KUNSILL LOKALI  8 TA’ ĠUNJU 2024

Kandidat_OwenSciberras@mail.comKandidat_OwenSciberras@mail.com

+356  99476131+356  99476131

https://www.facebook.com/OJS001https://www.facebook.com/OJS001

Misraħ il-Fidwa, Mqabba (ħdejn il-bandli)

Tel: 2164 7381
All you need in one stop shop

Free delivery
Great choices on delicatessen, beverages, 

wines, detergents, etc.



Illum il-ġurnata hi ftit diffiċli li wieħed issib 
ħin biex jagħmel volontarjat. Madanakollu, 
il-benefiċċji tal-volontarjat huma ħafna. 
Apparti li joffri għajnuna lill-persuni fil-
bżonn u lill-komunità inġenerali, l-akbar 
benefiċċju u sodisfazzjon jesperjenzah il-
voluntier!

L-għajnuna lil ħaddieħor għandha impatt 
pożittiv kemm fuq is-saħħa mentali kif 
ukoll is-saħħa fiżika tal-individwu. Fost 
ħafna benefiċċji nsibu li l‑volontarjat 
jgħin biex inaqqas l-istress, jikkombatti 
d-dipressjoni, iżomm l-individwu motivat 
u jipprovdi sens ta’ skop u identità. Meta 
int tkun voluntier, ma jfissirx li bilfors trid 
tiddedika l-ħin kollu tiegħek taħdem lejn 
il-komunità. Forsi wkoll li qiegħda tonqos 
xi daqxejn il-moda li dak li jkun jiddeċiedi 
li jagħti ħinu għal skop, għan jew għal 
oħrajn, għaliex nippreferu nsiefru, noħorgu 
u niddevertu. 

Iżda li tagħmel il-volontarjat ma jfissirx 
li ma tagħmilx dan kollhu wkoll, li tagħti 

ftit min ħinek għal għan, skop jew għal 
ħaddieħor ma jfissirx li titraskura l-istudji 
jew li ma tiddevertix. Is-Sezzjoni Żgħażagħ 
Santa Marija, fi ħdan is-Soċjetà hi xempju 
ta’ dan, fejn bosta żgħażagħ jiddedikaw 
xi ftit mill-ħin tagħhom għal dan il-għan. 
Matul is-sena dawn iż-żgħażagħ jingħataw 
l-opportunità li jikkontribwixxu f’bosta 
attivitajiet u ċelebrazzjonijiet li jgħinuhom 
jikbru u jitrawmu f’diversi kapaċitajiet. 
Nibda billi nsemmi l-laqgħat li jsir 
minnhom ta’ sikwit, fejn fihom jieħdu ħsieb 
jorganizzaw irwieħom, iqassmu x-xogħol 
kif ukoll jippjanaw il-kalendarju tagħhom 
kif inhu xieraq. F’dawn il-laqgħat jitgħallmu 
jiddiskutu flimkien u jagħtu widen ghall-
opinjonijiet ta’ xulxin sabiex jaslu għall-
għanijiet ċari li jkollhom quddiemhom. 

Minn hawn nista’ nelenka d-diversi 
attivitajiet li jiġu organizzati minnhom 
matul is-sena fosthom villaġġ tal-
Milied, drammi, esebizzjonijiet, ikliet, 
ġranet għall-familji, ‘BBQs’, laqgħat ta’ 
diskussjoni, kif ukoll bosta attivitajiet 

Iż-Żgħażagħ u l-Volontarjat
Jeancarl Grech

fil-ġranet tal-Festa. B’dawn l-attivitajiet 
iż-żgħażagħ jitgħallmu bosta ħiliet ta’ 
kommunikazzjoni u organizzazjoni, 
jaħdmu fi grupp u jikkomunikaw ma’ 
persuni u organizzazjonijiet lil hinn mis-
Soċjetà. Dawn il-ħiliet u l-kapaċitajiet 
jibqgħu jħaddnuhom għal għomorhom u 
jservu bhala bażi soda ghal meta joħorġu 
fid-dinja tax-xogħol. 

Bl-ghajnuna ta’ membri fi ħdan is-
Soċjetà, dawn iż-żgħażagħ jingħataw 
ukoll l-opportunità li jmexxu u jgħinu fi 
proġetti ta’ arti kulturali vasti. Fil-passat 
saru skambju kulturali ma’ għaqdiet 
lil hinn minn xtutna, saru progetti ta’ 
dimensjonijiet kbar bħal sorpriżi ghall-
Festa Titulari u saru esebizzjonijiet ta’ 
presepju ħaj fost l-oħrajn. Bħalissa jinstab 
għaddej il-proġett tas-Sopraporta li 
qiegħed jinħadem b’kollaborazzjoni bejn 
iż-żghażagħ u l-Għaqda Armar, biċċa arti li 
ser tkun qiegħda tikkumplimenta l-armar 
ta’ Triq il-Parroċċa. Dawn kollha proġetti ta’ 
dimensjonijiet differenti, fejn matulhom iż-
żgħażagħ tagħna jikkontribwixxu b’modi 
differenti lejhom. 

Wieħed jagħżel li jkun voluntier għal diversi 
raġunijiet. Għal xi wħud, dan joffri ċ-ċans 
biex jagħti xi ħaġa lura lill-komunità jew 
jagħmel differenza lin-nies ta’ madwarhom. 
Għal oħrajn, dan jipprovdi opportunità 
biex wieħed jiżviluppa ħiliet ġodda jew 
jibni fuq esperjenza u għarfien eżistenti. 
Irrispettivament mill-motivazzjoni, is-sens 
ta’ sfida u sodisfazzjon huma l-aktar żewġ 
affarijiet li jgħaqqduhom.

Fis-Soċjetà tagħna għandna numru sabiħ 
ta’ għaqdiet li jipprovdu kontribut u 
għarfien fil-komunità lokali u huma dejjem 
miftuħa biex jilqgħu aktar voluntiera sabiex 
jgħinuhom. Minn hawnekk inħeġġeġ lil 
dawk kollha, speċjalment liż-żgħażagħ 
sabiex javviċinawna billi jitkellmu ma’ xi 
ħadd mill-membri tal-kumitat jew anke 
mill-mezzi soċjali tas-Soċjetà, sabiex 
flimkien nikkontribwixxu għall-ġid tas-
Soċjetà, filwaqt li jakkwistaw il-benefiċċji 
kollha u s-sabiħ li għandu x’joffrilna il-
volontarjat, dak il-valur li tagħti mingħajr 
ma tistenna xejn lura.

Niltaqg˙u darba fil-©img˙a, 
g˙all-attivitajiet edukattivi, artistiçi, 

rikreattivi u aktar.

Avviçina lill-membri tal-Klabb jew tas-Sezzjoni Ûg˙aΩag˙.

G˙andek tfal 
ta’ bejn it-3 u t-12-il sena?
Da˙˙alhom b˙ala membri fil-Klabb Tfal 

tat-Titular issa!

Ray Decelis
Kunsillier għas-servizz tiegħek

Jifraħ liz-zgħażagħ, Soċjetà Santa Marija u
Banda Re Ġorġ V, għal ħidma kontinwa

tagħhom.

99459656



Prop. Daniel Farrugia •	 Electrical	&	Light	Fittings

•	 Plumbing	Fittings

•	 Drain	Pipes	&	Fittings

•	 Cement

•	 Tile	Adhesive	&	Grouting

•	 Membrane

•	 Plastering	materials

•	 Geysers

•	 Plastic	&	Fibre	Tanks

•	 Modern	LED	Bulbs

•	 Range	of	Power,	Hand	&	Air	Tools

E-mail:	danielfarrugia08@gmail.com

FREE DELIVERY
Opening Hours:

Monday to Friday: 
7.00 a.m. - 7.00 p.m.

Saturday: 
7.00 a.m. - 1.00 p.m.

•	 Stainless	Steel	Sinks	&	Mixers	

•	 Various	types	of	Ladders

•	 Key	Cutting	including	Security	Keys

•	 Safety	Wear	&	Safety	Shoes

•	 Outdoor	&	Indoor	Paint

•	 Summer	items	(BBQs,	charcoal,	
umbrellas,	fans,	etc.)

•	 Garden	Tools	&	Furniture

•	 Heaters

•	 Household	items	(toasters,	kettles,	etc.)

•	 Marine	Stainless	Steel	items

10%



17
4



 

 

 

 

 

 

 

 

 

 

 

 

 

                                                                                                                                                                                           MQABBA 
             

 

                                                                                                                                                                 

 

                                                                                                                                                                 South Glam:makeup store 

Tel: 2164 0196 • E-mail: sales@towerironmongery.com

Vjal l-Indipendenza, 
Żurrieq

9944 5620



Il-ħidma volontarja hija fil-qalb tal-
komunitajiet tagħna. Malta u l-poplu Malti 
juru b’ripetizzjoni li l-ħidma volontarja 
hija kkunsidrata bħala valur u element 
essenzjali fil-ħolqien tas-soċjetà tagħna, 
specjalment fil-qasam tax-xogħol tal-
Festa. Il-festa tradizzjonali Maltija hija 
riżultat tal-importanza tal-volontarjat 
f’Malta! Mingħajr ix-xogħol volontarju 
taż-żgħażagħ u l-partitarji tal-każini u 
s-soċjetajiet, il-festa Maltija ma tkomplix 
tikber u tevolvi matul iż-żminijiet. 
Permezz ta’ din, f’Dicembru ta 2023, il-
Festa Maltija ġiet rikonoxxuta uffiċjalment 
bħala ‘Wirt Intanġibbli tal-Umanità’ mill-
‘UNESCO’.Dan ir-rikonoxximent ingħata 
b’approvazzjoni ta’ 18-il Sessjoni tal-
Kumitat Intergovernattiv għall-Ħarsien 
tal-Patrimonju Intanġibbli tal-Umanitá 
li qiegħed isir fil-Botswana. B’dan ir-
rikonoximent, aħna iż-żgħażagħ nimtlew 
b’sodisfazzjoni kbir sabiex inkomplu 
naħdmu għall-Festa tar-raħal. 

Minħabba l-ġenerazzjonijiet tal-lum, il-
volontarjat f’Malta naqas ħafna u għalhekk 
qiegħed jiżdied iktar ix-xogħol fuq in-nies 
volontarji l-oħrajn. Minkejja dan in-nuqqas, 

Il-Ħidma Volontarja!
Maria Ghigo

is-settur volontarju f’Malta 
joħrog diversi Fondi li bihom jgħinu u 
jinkoraġixxu iktar żgħażagħ u nies sabiex 
jissieħbu fil-qasam volontarju. 

Il-proġett tas-Sopraporta tas-Sezzjoni 
Żgħażagħ bl-isem ta ‘Rise Up - Youth for 
traditional Craftmanship’ li huwa fond taħt 
l-skema ‘VOPS 2023’ maħruġ mill-‘Malta 
Council for the Voluntary Sector’, huwa 
proġett tat-30 sena Sezzjoni Żgħażagħ. 
Permezz ta’ dawn il-fondi, aħna ż-żgħażagħ 
ħdimna u għadna naħdmu qattiegħ fuq 
ix-xewqa tagħna kif ukoll nitgħallmu mill-
istess voluntiera tal-każin fil-qasam tal-
armar. Settur li jirrikjedi ħafna għajnuna 
sabiex fi żmien il-Festa nkunu nistgħu 
nsebbħu raħalna bl-ifjen armar. Din kienet 

inizzjattiva tassew sabiħa għaliex 

matul is-sena 2023, organizzajna numru ta’ 
workshops fejn iddiskutejna, tgħallimna 
kif ukoll prattikajna diversi affarijiet li kien 
jinvolvi l-armar fil-festa. Fosthom kienet 
il-ħjata fil-pavaljun u sfumar, xogħol ta’ 
induratura u rħamar, kif toħroġ diversi 
forom mill-fiber u bosta affarijiet. F’dawn 
il-workshops, numru ta’ żgħażagħ kienu 
qegħdin jiġu mħarrġa mid-dilettanti tal-
armar tas-Soċjetà f’xogħol marbut mal-
armar tal-Festa propju fl-imħażen fejn isir 
ix-xogħol fuq l-armar.

Permezz tal-istess fondi ‘VOPS’, din is-sena, 
s-Soċjetà tagħna qiegħda taħdem qattiegħ 
fuq il-proġett tal-lift fl-imħazen tagħna. 
Minħabba li tul l-aħħar 3 snin, is-Soċjetà 
ħadmet u stinkat għat-tkabbir 
tal-imħażen tagħna, din is-
sena ser nkomplu naħdmu 
b’ħerqa kbira sabiex ngħinu lill-
volontarji tas-Socjetà tagħna 
sabiex titnaqqas it-tbattija u 
strapazz fil-qasam tal-armar kif 
ukoll ngħinu liż-żgħażagħ futuri 
ikomplu proġetti nnovattivi. 

Grazzi ta’ dawn l-iskemi, permezz 
tagħhom, il-ħidma volontarja 
tibqa’ għaddejja u tkompli tikber 
fiż-żminijiet li ġejjin! Grazzi 
kbira tmur lis-Settur Malti 
Tal-Volontarjat li dejjem 
insibuhom sabiex inkomplu 
naħdmu flimkien għall-
Kultura Maltija. 

